
				এই পাতাটির মুদ্রণ সংশোধন করা প্রয়োজন। 
মোহন ግ >
চীফ অফিসার বিস্মিত হইয়া কহিলেন, “বৃদ্ধ বয়সে এতটা উৎসাহ ও কার্যক্ষমতা বজায় রাখা, বিশেষভাবে বাঙালীর পক্ষে আমার আশ্চর্য মনে হয়। আমি বলতে পারি না, . অন্য দেশের অন্য কোন জাতির এমন বয়স্ক লোকের পক্ষে এরূপ হওয়া সম্ভবপর হত কি না। যাই হোক, চলুন, ওদিকের আয়োজন দেখি গে।”
পুলিস-সুপার প্রাসাদের ড্রইংরুমেই অদ্য র্তাহার অফিস খুলিয়াছিলেন। তিনি দৈনন্দিন অফিসের কার্য একরূপ বন্ধ করিয়া প্রাসাদ রক্ষার তথা জমিদারের জীবন রক্ষার কার্যে আপনাকে সম্পূর্ণরূপে নিয়োজিত করিয়াছিলেন।
চীফ-অফিসার ও চীফ-ডিটেকটিভকে দেখিয়া তিনি হর্ষোৎফুল্ল স্বরে কহিলেন, আমার সমস্ত আয়োজন নিখুঁত হয়েছে। আপনি একবার পরীক্ষা কোরে দেখুন, কোনো গলদ আছে কি না!”
চীফ অফিসার ড্রইংরুম হইতে বাহির হইয়া প্রথমে দ্বিতলে জমিদারের শয়নকক্ষে উপস্থিত হইলেন; দেখিলেন, দ্বার ভিতর হইতে বন্ধ। দ্বারে ও কক্ষের চারিদিকে মিলিটারী পাহারা উন্মুক্ত সঙ্গিন স্কন্ধে জাগ্রত। তিনি দ্বারে মৃদু করাঘাত করিতেই নীররতনবাবু কহিলেন, কে ?”
চীফ অফিসার মৃদু স্বরে কহিলেন, “শান্তি! (Peace!)” এই শান্তি’ শব্দই তাহাদের মধ্যে নিঃসন্দেহ হইবার জন্য চীফ-অফিসার উদ্ভাবন করিয়াছেন। তিনি নীলরতনবাবুকে বলিয়াছেন, শান্তি’ এই কথা উচ্চারণ যদি কেহ না করে, তবে তিনি যেন দ্বার কিছুতেই মুক্ত না করেন। সে ক্ষেত্রে তিনি জানিবেন যে শক্ৰ উপস্থিত হইয়াছে।
নীলরতনবাবু সাঙ্কেতিক শব্দ শুনিয়া নিশ্চিন্ত মনে দ্বার খুলিয়া দিলেন। চীফ-অফিসার ও তাহার পশ্চাতে মিঃ স্যানিয়েল শয়ন কক্ষে প্রবেশ করিয়া দ্বার বন্ধ করিয়া দিলেন।
সকলে উপবেশন করিবার পর চীফ অফিসার কহিলেন, “একমাত্র সর্বশক্তিমান ভগবান ছাড়া কোন লোকের বিনা যুদ্ধে এবং আমাদের পরাজিত না কোরে আপনার প্রাসাদে প্রবেশ করা সম্ভব নয়। তাছাড়া আমি বলছি মোহনের ধাপ্পা এক্ষেত্রে সম্পূর্ণভাবে অচল হয়ে পড়েছে। প্রফুল্ল থাকুন, দুর্ভাবনার কোন কারণ নেই।” a so নীলরতনবাবু কহিলেন, “ওদিকের খবর কী, মিঃ স্যানিয়েল?"
তারজন্য আপনি নিশ্চিস্ত থাকুন। আমি যখন সে ভার নিয়েছি, তখন যথা সময়ে আপনি আপনার ভবিষ্যৎ স্ত্রীকে সম্মুখে দেখতে পাবেন।” #
জমিদার কাইলেন, ধন্যবাদ, ধন্যবাদ। আর আমার কোন ভয় নেই। তবে কি না.....” অফিসার উৎসুক হইয়া কহিলেন, “বলুন!” নীলরতনবাবু কহিলেন, তবে কি-না মায়াবী দস্যকে বিশ্বাস নেই। সে যদি আপনার দৃষ্টি এড়িয়ে কোন রকমে এখানে আসতে পারে তাহলে আর রক্ষা থাকবে না।”
চীফ অফিসার উচ্চ শব্দে হাস্য করিয়া উঠিলেন কহিলেন, “দেখছি আপনি স্বপ্ন দেখছেন। তবে শুনুন, আমরা কি রকম বন্দোবস্ত করেছি।” ইহার পর তিনি সবিস্তারে

